
ABSTRAK 

Kadar pengangguran dalam kalangan graduan Kolej Vokasional kian meningkat. 

Pendidikan keusahawanan dilihat sebagai salah satu medium dalam menangani 

masalah tersebut. Pendidikan keusahawanan merupakan kursus wajib bagi pelajar 

diploma kolej vokasional. Selaras dengan matlamat penubuhan Kolej Vokasional 

ingin melahirkan graduan yang kompetitif dan kompeten, kajian ini bertujuan untuk 

mengenal pasti kaedah pengajaran dan ciri-ciri keusahawanan yang sesuai diterapkan 

dalam pengajaran keusahawanan di Kolej Vokasional dalam menambah baik kualiti 

pengajaran dan pembelajaran seterusnya berhasrat dapat merealisasikan 10% 

usahawan dalam kalangan graduan. Reka bentuk kajian ini menggunakan pendekatan  

kuantitatif dan kaedah tinjauan soal selidik. Analisis data dijalankan menggunakan 

Statistical Package for the Social Sciences (SPSS) 21 yang melibatkan analisis min, 

kekerapan, peratus, sisihan piawai dan independent sample t-test. Seramai 93 orang 

guru Keusahawanan dan 566 pelajar yang terdiri daripada 293 pelajar bidang 

teknologi dan 273 pelajar bidang bukan teknologi di Kolej Vokasional Zon Selatan 

(Johor, Melaka dan Negeri Sembilan) terlibat dalam kajian ini. Hasil kajian 

menunjukkan bahawa kaedah pengajaran yang paling dominan adalah kaedah 

pengajaran secara interaktif, sementara ciri keusahawanan yang paling dominan pula 

adalah kreatif dan inovasi menerusi kaedah pengajaran secara interaktif. Terdapat 

perbezaan kaedah pengajaran dan penerapan ciri-ciri keusahawanan yang digunakan 

oleh guru bidang teknologi dan bukan teknologi dalam pengajaran keusahawanan. 

Seterusnya, dari perspektif pelajar, menunjukkan adanya perbezaan kaedah 

pengajaran dan penerapan ciri-ciri keusahawanan yang digunakan oleh guru terhadap 

pelajar bidang teknologi dan bukan teknologi. Sehubungan itu, penyelidik 

mencadangkan panduan kaedah pengajaran Keusahawanan melalui gabungan 

kesemua kaedah pengajaran dan penerapan ciri-ciri keusahawanan dengan 

penggunaan elemen yang bersesuaian bagi membantu meningkatkan keberkesanan 

penyampaian guru. 

ABSTRACT 

There has been an increase in the unemployment rate among Vocational College 

graduates. Entrepreneurship education is seen as one of the mediums in tackling the 

issue. Entrepreneurship education is a compulsory course for Vocational College 

diploma students. In line with the Vocational College’s mission in producing 

competitive and competent graduates, the objective of this research is to identify the 

teaching methods and entrepreneurship characteristics that are suitably applicable in 

the entrepreneurship education at Vocational College in order to improve the quality 

of the teaching and learning and subsequently generate 10% entrepreneurs among the 

graduates. The research design of this study is quantitative approach and survey 

method via questionnaire. Data analysis was conducted using mean, frequency, 

percentage, standard deviation and independent sample t-test. A total of 93 

Entrepreneurship teachers and 566 students comprised of 293 students from 

technology field and 273 non-technology students at the Vocational College from the 

Southern zone participated in this research. The result of the research has shown that 

the most dominant teaching method is interactive method, meanwhile in 

Entrepreneurship education the most dominant is creative and innovative teaching 

method via interactive approach. There is a distinction in teaching method and the 

application of entrepreneurship characteristics used by technology teachers and non-

technology teachers in entrepreneurship studies. Meanwhile, based on students’ 

perspective, it is shown that there is a difference in teaching method and the 

application of entrepreneurship characteristics utilized by teachers towards 

technology and non-technology students. Thus, researcher recommends a guide for 

teaching of entrepreneurship that includes combination of various teaching methods 

and the application of entrepreneurship characteristics with the use of suitable 

elements to heighten the effectiveness of the teacher’s teaching approach.  

1BAB 1 

PENDAHULUAN 

1.1 Pengenalan 

Keusahawanan dalam perkataan Inggeris ialah entrepreneur yang berasal dari 

perkataan Perancis iaitu entrepredre yang membawa maksud to undertake atau 

dalam Bahasa Melayu boleh dimaksudkan sebagai memikul tugas atau 

tanggungjawab (Mat Mom, 2014). Bidang keusahawanan merupakan landasan utama 

terhadap pembangunan insan dengan melahirkan sumber tenaga manusia yang dapat 

memelihara kestabilan ekonomi, sosial dan politik negara (Esa, Hassan, Hassim & 

Hadi, 2012). Sehingga kini, pelbagai aktiviti keusahawanan telah berjaya dijalankan 

di Malaysia oleh para pelabur dari dalam mahupun luar negara kerana kedudukan 

Malaysia yang strategik, selamat dan berpotensi dalam pelbagai aspek. Ini jelas 

menunjukkan bahawa Malaysia merupakan pusat perdagangan dunia yang terkenal 

dan penting sejak Zaman Kesultanan Melayu Melaka lagi iaitu sekitar tahun 1400 

tahun yang lalu. Kini, bidang keusahawanan berkembang maju dengan inovasi 

teknologi baharu yang mana cara pelaksanaan perniagaan berubah. Ini kerana, 

digitalisasi dalam bidang perniagaan bukan lagi menjadi trend atau pilihan, tetapi 

ianya suatu bidang yang menjadi keperluan kepada para usahawan dan peniaga bagi 

memastikan perniagaan mampu untuk terus bertahan dan kekal berdaya saing (SME 

Corp Malaysia, 2018). 

Usahawan merupakan individu yang berusaha menggunakan semua yang 

dimiliki iaitu modal, tanah dan tenaga kerja secara optimum bagi memastikan 

keuntungan yang maksimum dicapai (Maigida, Saba & Namkere, 2013). Usahawan 

adalah seseorang yang berani mengambil risiko untuk memulakan atau menubuhkan 

sesuatu perniagaan atau perusahaan dan mengusahakannya. Individu yang telah 

 2 

memulakan sesuatu perniagaan atau telah membeli perusahaan yang dimulakan oleh 

orang lain juga dikenali sebagai usahawan. Usahawan mempunyai wawasan untuk 

mengembangkan perniagaan demi kemakmuran masyarakat serta pembangunan 

negara (Mohd Rosli, 2013). Menurut Barjoyai (2000), sifat keperibadian seseorang 

usahawan adalah seperti berkeyakinan, berorientasikan kemanusiaan, berorientasikan 

tugas dan keputusan, berorientasikan masa hadapan, sentiasa bersedia mengambil 

risiko, berkebolehan membuat keputusan, berkebolehan dalam merancang dan 

mengurus, mempunyai sikap ketulenan dan berkebolehan mengawal perniagaan. 

Seterusnya, Hamed (2006) menyenaraikan beberapa ciri usahawan seperti tabah, 

bersemangat, bertanggungjawab, berkeyakinan, berani, bebas, berpandangan jauh, 

tidak putus asa, berwawasan, kreatif dan proaktif. Manakala, Yusof (2010) pula 

menyenaraikan lapan ciri-ciri keusahawanan seperti bersedia untuk memimpin, 

cenderung untuk menganalisis sesuatu situasi, mempunyai misi, wawasan, matlamat 

yang jelas, bersedia merebut peluang, bersifat kreatif dan inovatif, yakin akan 

keupayaan dan berkebolehan untuk merancang, memimpin dan mengawal aktiviti 

perniagaan. Sementara, Asykin, Rasul dan Othman, (2019) menyatakan bahawa ciri-

ciri usahawan yang boleh dikenal pasti adalah kreatif dan inovatif, berani mengambil 

peluang dan risiko, bermotivasi dan percaya kepada diri sendiri.  

Berdasarkan kajian Mahmud, Hamzah dan Udin (2011), bidang 

keusahawanan adalah suatu tindakan kreatif yang menjadikan usahawan itu sebagai 

pembawa kepada perubahan. Keusahawanan juga memberi suasana persekitaran 

yang kreatif dan inovatif yang mana mampu menghasilkan produk serta 

perkhidmatan baharu kepada ekonomi. Manakala, Nawang, Sa'at, Ahmad dan Mamat 

(2016) pula mendefinisikan keusahawanan sebagai satu bidang kerjaya yang amat 

digalakkan oleh pihak kerajaan di mana usahawan mengendalikan urusan perniagaan 

untuk keuntungan sebagai sumber pendapatan diri dan keluarga dan seterusnya 

memperoleh kejayaan dalam dunia keusahawanan. 

Bidang keusahawanan dianggap sebagai salah satu medium untuk mengatasi 

cabaran ekonomi. Kerajaan berhasrat untuk menjadikan bidang keusahawanan 

terutamanya sektor industri kecil dan sederhana sebagai penyumbang utama peluang 

pekerjaan baharu dan seterusnya membantu perkembangan ekonomi negara pada 

abad ke 21. Lantaran itu, Malaysia giat berusaha gigih untuk melahirkan usahawan-

usahawan yang mampu mendepani dunia global melalui pelbagai medium dengan 

kerjasama pelbagai pihak seperti Kementerian Pembangunan Keusahawanan, 

Kementerian Pertanian, Kementerian Belia dan Sukan, Kementerian Pendidikan 

Malaysia dan Kementerian Pengajian Tinggi. Ini kerana, Malaysia yang kini 

berstatus negara membangun dan berhasrat untuk menjadi salah satu negara maju, 

memerlukan lebih golongan yang menyediakan pekerjaan berbanding golongan yang 

mencari pekerjaan (Ahmad, 2013). 

Golongan belia merupakan golongan yang terpenting untuk membantu 

memacu perkembangan ekonomi negara. Sehubungan itu, golongan ini perlu 

didedahkan dengan dunia keusahawanan agar mereka menceburi bidang 

keusahawanan selepas tamat sekolah mahupun setelah tamat pengajian tinggi. Belia 

seharusnya memandang tinggi terhadap bidang keusahawanan. Terdapat ramai 

usahawan muda yang telah membuktikan bahawa bidang keusahawanan merupakan 

bidang yang sangat berpotensi bukan sahaja untuk dijadikan sebagai mata pencarian, 

memberi peluang pekerjaan kepada orang lain tetapi turut mampu untuk mengaut 

keuntungan yang lumayan. Mereka bukan sahaja berjaya meletakkan diri dalam 

kalangan usahawan muda Malaysia yang telah berjaya di bawah usia 30 tahun tetapi 

turut tersenarai dalam kalangan 300 usahawan muda berjaya di 23 negara di Asia 

Pasifik pada tahun 2017 (Berita Harian, 2017). Seharusnya, para belia termasuklah 

graduan universiti menjadikan mereka sebagai inspirasi untuk menjadi usahawan 

muda yang berjaya kelak. Tambahan lagi, mempunyai ijazah pada masa kini bukan 

jaminan akan mendapat kerjaya yang diinginkan.  

Sistem pendidikan negara merupakan salah satu tunjang utama bagi 

merealisasikan hasrat negara tersebut. Sebagai contoh, mahasiswa di saran agar 

diterapkan dengan ilmu keusahawanan yang mana merupakan sebahagian daripada 

lonjakan pertama dalam Pelan Pembangunan Pendidikan Malaysia (PPPM) 2015-

2025 Pendidikan Tinggi (Metro, 2021). Ini kerana, pelajar perlu dilengkapkan 

dengan pengetahuan dan kemahiran yang tinggi agar mampu memacu pertumbuhan 

ekonomi serta mengekalkan keharmonian negara. Dalam usaha mencapai aspirasi 

yang tinggi dalam persekitaran persaingan global yang semakin sengit, Malaysia 

perlu melaksanakan perubahan besar terhadap keseluruhan sistem pendidikan semasa 

iaitu satu proses pelaksanaan transformasi pendidikan yang memerlukan pendekatan 

dan strategi baharu agar setiap pelajar mampu memiliki dan menguasai kemahiran 

yang diperlukan dalam abad ke-21, dengan usaha untuk memahami dan menambah 

baik proses pengajaran dan pembelajaran (Kementerian Pendidikan Malaysia, 2013). 

Sehubungan itu, proses pengajaran dan pembelajaran juga perlu berubah 

mengikut peredaran zaman. Pendekatan kaedah pengajaran yang bersesuaian perlu 

dititikberatkan agar objektif yang disasarkan berjaya untuk dicapai. Hal ini haruslah 

diberi perhatian serius oleh tenaga pengajar keusahawanan dari semua institusi 

pendidikan, termasuklah guru yang mengajar keusahawanan di Kolej Vokasional 

(KV) yang mana salah satu matlamatnya adalah untuk melahirkan usahawan yang 

berdaya saing.  Berdasarkan data yang diperoleh, seramai 12,800 graduan telah 

dikeluarkan oleh Kolej Vokasional seluruh Malaysia pada tahun 2017. Namun, 

bilangan graduan yang menceburi bidang keusahawanan kurang daripada 5%, 

manakala 20.44% graduan pula belum mendapat pekerjaan setelah 6 bulan 

menamatkan pengajian di Kolej Vokasional (BPTV, 2018). 

1.2 Latar Belakang Masalah 

Usahawan adalah sebahagian daripada anggota masyarakat yang diterima sebagai 

golongan penting dalam pembangunan sesebuah masyarakat yang juga dikenal pasti 

sebagai agen untuk merubah ekonomi dunia (Yusof, 2010). Selari dengan sasaran 

negara untuk menjadi sebuah negara maju berpendapatan tinggi, inklusif dan 

berpaksikan inovasi menjelang tahun 2020, dalam konteks pembangunan masyarakat 

dan ekonomi, melahirkan golongan usahawan dan menggalakkan keusahawanan di 

kalangan rakyat secara amnya, dan di kalangan pelajar secara khususnya, amatlah 

penting dalam usaha untuk merealisasikan aspirasi ini (Kementerian Pendidikan 

Tinggi, 2015). Menurut Giacomin et al. (2011), kerajaan menyedari kepentingan 

pendidikan keusahawanan diterapkan dalam sistem pendidikan negara kerana aktiviti 

keusahawanan adalah satu komponen penting dalam pertumbuhan ekonomi, inovasi 

dan pekerjaan. Sehubungan itu, pelbagai usaha telah dirancang dan dilaksanakan 

bagi menarik minat orang ramai termasuklah golongan graduan agar menceburi 

bidang keusahawanan.  

Malaysia memandang serius perkara berkaitan dengan usahawan dengan 

mengambil pelbagai pendekatan bermula dari alam sekolah rendah hinggalah ke 

peringkat universiti bagi menarik minat pelajar agar menjadikan bidang 

keusahawanan sebagai kerjaya. Namun, sehingga kini, usaha yang dijalankan masih 

belum berjaya sepenuhnya. Ini disokong dalam dapatan kajian Lope Pihie, Bakar dan 

Konting (2002) mendapati bahawa hanya 28.74% orang pelajar yang dikaji ingin 

memilih usahawan sebagai kerjaya pilihan pada masa hadapan. Seterusnya, Abdul 

Manaf, Omar dan Azmi (2012) menyatakan bahawa pemilihan bidang kerjaya 

sebagai usahawan pada masa hadapan adalah berada pada tahap sederhana. Situasi 

ini berlaku disebabkan oleh pelbagai faktor, antaranya kerana pemahaman yang 

kurang jelas tentang kursus keusahawanan. Menurut Nasharudin dan Harun (2010), 

masih terdapat pelajar yang kurang memahami konsep keusahawanan yang mana 

mengakibatkan penglibatan mereka dalam bidang ini masih sedikit. Seterusnya, 

Warman, Roddin, Esa, Awang, Mohamed dan Ab Rahman (2010) menyatakan, belia 

kurang menceburi bidang keusahawanan kerana kurangnya penghayatan tentang 

konsep dan falsafah keusahawanan dalam diri mereka sendiri. 

Selain itu, terdapat aspek persekitaran yang mempengaruhi kecenderungan 

individu untuk menceburi bidang keusahawanan. Pembudayaan keusahawanan yang 

diterapkan secara tidak langsung dalam kalangan pelajar di peringkat pengajian 

tinggi tidak dapat memupuk budaya keusahawanan pelajar apabila pelajar 

menamatkan pengajian (Kementerian Pelajaran Malaysia, 2012). Hal ini tidak dapat 

diaplikasikan dalam kehidupan seharian kerana kurangnya pembudayaan 

keusahawanan secara langsung semasa di peringkat pengajian tinggi. Sehubungan 

itu, persekitaran pendidikan yang menarik dan mudah diakses secara langsung  dapat 

mengembangkan kemahiran dan kualiti keusahawanan pelajar semasa dalam tempoh 

pengajian (Solesvik, Westhead, dan Matlay, 2014). Kajian Othman dan Othman 

(2017) mendapati bahawa tanpa pendidikan keusahawanan yang berkesan, graduan 

akan menghadapi cabaran untuk mencapai kejayaan dalam perniagaan kerana 

kurangnya pendedahan kemahiran perniagaan. Oleh itu, pemahaman untuk menjana 

idea dan peluang perniagaan, pengurusan kewangan, perancangan perniagaan dan 

penyelidikan pasaran sangat penting.  

Kajian Molaei, Zali, Mobaraki, dan Farsi (2014) menyatakan bahawa tahap 

kecenderungan keusahawanan akan menjadi rendah sekiranya tiada pembudayaan 

keusahawanan dalam kehidupan seharian dikategorikan pada tahap kecenderungan 

keusahawanan yang rendah. Pelajar universiti merupakan golongan yang berpotensi 

untuk menjadi usahawan dan seharusnya digalakkan untuk membuka perniagaan 

apabila tamat pengajian kelak (Remeikiene, Dumciuviene & Startiene, 2013). 

Menurut Abdul Manaf, Othman dan Azman (2012), tenaga pengajar pendidikan 

keusahawanan perlu berperanan dalam memupuk dan mengembangkan minat, bakat, 

potensi dan kekuatan keusahawanan dalam diri pelajar agar terbuka minda mereka 

untuk memilih usahawan sebagai kerjaya dan mengusahakan perniagaan pada masa 

hadapan. Selain itu, Omar (2011) menyatakan bahawa universiti hendaklah 

mempunyai strategi bagi menjayakan budaya keusahawanan dalam kalangan pelajar 

kerana keusahawanan adalah bidang kerjaya yang sangat penting di Malaysia pada 

waktu ini.  

Walaupun bidang keusahawanan adalah elemen utama kepada pembangunan 

ekonomi negara, usahawan bukan pilihan graduan sebagai kerjaya alternatif. Ia 

disokong oleh Laporan Pemantauan Keusahawanan Global atau GEM (2014) yang 

menyatakan bahawa, hanya 50.37% daripada penduduk Malaysia yang menganggap 

keusahawanan merupakan pilihan kerjaya yang baik, walaupun terdapat kajian yang 

menunjukkan 70% pekerjaan adalah dijana oleh Perusahaan Kecil dan Sederhana 

(Lim & Grant, 2014). Namun, peratus penduduk Malaysia yang bersetuju bahawa 

bidang keusahawanan sebagai pilihan kerjaya yang baik meningkat kepada 77.1% 

pada tahun 2017 (GEM, 2018). Ini menunjukkan bahawa persepsi masyarakat 

Malaysia terhadap kepentingan dan kebaikan bidang keusahawanan semakin positif. 

Walau bagaimana pun, kajian oleh GEM (2018) turut mendapati bahawa tahap 

ketakutan akan kegagalan meningkat dari 36.7% pada tahun 2016 kepada 45% pada 

tahun 2017. Situasi ini menghalang graduan daripada menubuhkan perniagaan 

walaupun peratus individu yang berniat untuk memulakan perniagaan dalam masa 3 

tahun menunjukkan peningkatan yang amat baik iaitu hampir 5% pada tahun 2016, 

meningkat kepada 17.6% pada tahun 2017. Seterusnya, hasil dapatan juga 

menunjukkan peratus pemilikan perniagaan juga menurun dari 4.7% pada tahun 2016 

kepada 3.82%. Keadaan ini menunjukkan ketidakyakinan rakyat Malaysia untuk 

menceburi bidang keusahawanan walaupun indeks motivasi meningkat sangat tinggi 

iaitu 9.22% pada tahun 2017 berbanding 3.7% pada tahun 2016. Pada masa kini, 

masih terdapat segelintir individu yang tidak mahu untuk menceburi bidang 

keusahawanan kerana berpendapat , bidang keusahawanan tidak mampu memberikan 

jaminan masa depan yang cerah sebagaimana bekerja makan gaji sama ada dalam 

sektor awam mahupun swasta (Mustapha, Husain, Mokhtar, Bakar & Safian, 2011). 

Seterusnya, kadar pengangguran di Malaysia menunjukkan peningkatan saban tahun. 

Pada suku pertama 2019, seramai 516,600 penganggur telah direkodkan (Jabatan 

Perangkaan Malaysia, 2019). Manakala, seramai 238,286 daripadanya termasuk 

174,327 siswazah, telah mendaftar dengan JobsMalaysia di bawah Jabatan Tenaga 

PTTA
PERP

UST
AKA
AN 
TUN
KU T

UN 
AMI
NAH



 7 

Kerja (JTK) Semenanjung sebagai pencari kerja aktif. Isu pengangguran di Malaysia 

semakin meruncing kerana golongan belia merupakan penyumbang utama kepada 

kadar pengangguran negara. Penganalisis mendapati bahawa faktor 

ketidakseimbangan kemahiran serta jurang struktur asas antara sistem pendidikan 

dan industri merupakan antara punca situasi ini berlaku. Ramai pelajar yang hanya 

cemerlang di peringkat sekolah dan universiti, namun masih tidak mampu lagi untuk 

menembusi pasaran kerja (Jabatan Perangkaan Malaysia, 2013). Menurut  Jabatan 

Perangkaan Malaysia (2018), peratus bagi kadar pengangguran di Malaysia bagi 

tahun 2017 secara keseluruhannya adalah kekal seperti tahun 2016 iaitu 3.4%. 

Namun, jumlah bilangan penganggur meningkat daripada 7.0 juta orang pada tahun 

2016 kepada 7.1 juta orang pada tahun 2017. Manakala, kadar pengangguran belia 

menunjukkan peningkatan iaitu dari 10.7% pada 2015 kepada 13.1% pada 2016. 

Kadar pengangguran golongan muda Malaysia adalah 10.8%, iaitu lebih tinggi 

berbanding negara lain seperti Singapura (4.6%), Thailand (5.9%), Vietnam (7.9%) 

dan India (10.5%). Apa yang membimbangkan lagi, kadar pengangguran dalam 

kalangan belia yang berpendidikan tinggi adalah lebih tinggi, iaitu 15.3%, 

berbanding belia yang tidak berpendidikan tertiari iaitu 9.8% (Bank Negara 

Malaysia, 2016). Keadaan ini merupakan suatu kerugian kerana negara memerlukan 

golongan muda untuk memacu perkembangan ekonomi negara. Menurut Remeikiene 

et al. (2013), graduan universiti merupakan golongan yang berpotensi untuk menjadi 

usahawan. Ini kerana, dengan adanya pendidikan keusahawanan di universiti, ianya 

membantu meningkatkan pemahaman terhadap kepentingan bidang keusahawanan 

terhadap masyarakat dan diri sendiri (Othman & Othman, 2017). Ini jelas 

menunjukkan bahawa belia yang berpendidikan tertiari mempunyai masa depan yang 

cerah dalam bidang keusahawanan sekiranya dijadikan sebagai kerjaya sekali gus 

mengurangkan pengangguran terutamanya dari golongan belia. Sesungguhnya, 

sesebuah negara dikatakan mempunyai pertumbuhan ekonomi yang mampan 

sekiranya kadar pengangguran adalah rendah (Baharin, Yusoff & Ismail, 2012).  

Manakala, pencapaian Malaysia dalam kalangan 6 negara ASEAN pada 

tahun 2014 adalah pada tahap yang paling rendah dari aspek hasrat menjadi 

usahawan (entrepreneurial intention), iaitu peratusan individu yang dijangka 

memulakan perniagaan dalam tempoh tiga tahun akan datang dan kadar Total Early-

Stage Entrepreneurial Activity (TEA) iaitu peratusan individu yang sedang dalam 

proses untuk memulakan perniagaan serta mereka yang baharu sahaja menjalankan 

perniagaan kurang daripada 3½ tahun (UNIRAZAK, 2015). Laporan tersebut juga 

menunjukkan bahawa peratusan bagi Total Early-Stage Entrepreneurial Activity 

adalah lebih rendah berbanding entrepreneurial intention, bermaksud ramai dalam 

kalangan individu di Malaysia berhasrat untuk menceburkan diri dalam bidang 

keusahawanan, namun tidak berjaya merealisasikannya. Malahan, kecenderungan 

sahaja masih belum mencukupi untuk menjadi usahawan yang berjaya kerana ciri-

ciri seorang usahawan mestilah sanggup menanggung risiko, kreatif, berpendirian, 

pencapaian kendiri dan kawalan dalam diri (Johari, Absharizan Abu Bakar & 

Ahmad, 2013). Keadaan ini memberi kesan terhadap perkembangan ekonomi negara. 

Oleh itu pelajar perlu diberikan pendedahan yang maksimum tentang dunia 

keusahawanan. Pendidikan keusahawanan perlu diberi perhatian yang lebih khusus 

dengan memperkenalkan ciri-ciri keusahawanan dan mencungkil potensi 

keusahawanan pelajar bagi menjadikan bidang keusahawanan sebagai kerjaya, 

seterusnya mengurangkan masalah pengangguran di Malaysia dan sekali gus 

membantu melonjakkan pertumbuhan ekonomi negara. 

Kementerian Pengajian Tinggi turut memainkan peranan terhadap 

keprihatinannya dalam bidang keusahawanan dengan melancarkan Pelan Tindakan 

Keusahawanan Institusi Pendidikan Tinggi (2016-2020) yang menyasarkan 5% 

daripada jumlah pelajar IPT yang bergraduan, bekerja sendiri atau menjadikan 

keusahawanan sebagai kerjaya pilihan menjelang tahun 2020 (KPT, 2016). Namun, 

sasaran tersebut belum berjaya dicapai kerana peratus graduan yang menceburi 

bidang keusahawanan masih rendah. Ini kerana peratus graduan yang menceburi 

bidang keusahawanan sebaik sahaja menamatkan pengajian adalah hanya sekitar 2% 

sahaja, iaitu masih kurang 3% daripada sasaran yang ditetapkan oleh Kementerian 

Pendidikan Tinggi menjelang tahun 2020 (KPT, 2016). Tambahan pula, menurut 

kajian Mohd Zahari (2010), program pendidikan keusahawanan di politeknik tidak 

dapat menarik minat pelajar terhadap bidang keusahawanan. 

Memandangkan keusahawanan merupakan pemangkin kemajuan negara, 

melalui penambahbaikan sistem pendidikan, antara inisiatif yang dilaksanakan untuk 

memenuhi keperluan negara serta merealisasikan hasrat untuk menjadi negara maju 

yang berpendapatan tinggi, Kementerian Pendidikan Malaysia melalui Transformasi 

Pendidikan Vokasional, telah mentransformasikan sekolah menengah vokasional 

kepada kolej vokasional yang matlamat pelaksanaannya adalah untuk melahirkan 

70% tenaga kerja mahir dan kompeten bagi memenuhi keperluan industri, 20% 

melanjutkan pelajaran dan 10% usahawan yang berdaya saing. Kini terdapat 

sebanyak 81 buah Kolej Vokasional yang beroperasi di seluruh Malaysia (BPTV, 

2017). Melalui Pelan Pembangunan Pendidikan Malaysia 2015-2025, objektif 

kementerian melalui bidang TVET adalah untuk melahirkan graduan TVET yang 

berkualiti dengan memupuk bakat berkemahiran pelajar bagi memenuhi permintaan 

industri yang semakin meningkat dan kian berubah, serta menggalakkan 

pembangunan kerjaya individu (Kementerian Pendidikan Malaysia, 2018). Memiliki 

perniagaan dan bekerja sendiri merupakan pilihan yang realistik bagi pelajar yang 

mempunyai kemahiran vokasional dan teknikal. Menurut Maigida, Saba dan 

Namkere (2013), melalui bidang TVET (Technical Vocational Education and 

Training), belia boleh membangunkan kemahiran yang boleh dipasarkan agar 

mereka dapat bekerja sendiri atau mendapatkan pekerjaan dengan mudah selepas 

tamat pengajian.  Namun, peratus graduan KV yang menjadikan usahawan sebagai 

kerjaya masih di tahap yang rendah, walaupun pelbagai usaha dijalankan bagi 

meningkatkan tahap kesedaran dan motivasi ke arah penglibatan graduan dalam 

bidang keusahawanan, seperti mana yang boleh dilihat dalam Jadual 1.1. 

